
IV. OPOSICIONS E CONCURSOS
SERVIZO GALEGO DE SAUDE

RESOLUCION do 10 de xufio de 2024, da Direccién Xeral de Recursos Humanos,
pola que se publica a relacion provisional de admitidos/as e excluidos/as e se
aproba a oferta de destinos do concurso de traslados aberto e permanente para
a provision de prazas basicas de persoal sanitario e de xestion e servizos no
ciclo de adxudicacion correspondente ao ano 2024.

Mediante a resolucién da Direccién Xeral de Recursos Humanos do Servizo Galego de
Saude, do 20 de novembro de 2017 (DOG num. 227, do 29 de novembro), modificada pola
Resolucion do 25 de abril de 2023 (DOG num. 86, do 5 de maio), aprobaronse as bases do
procedemento de concurso de traslados aberto e permanente para a provision de prazas
basicas de persoal estatutario do Sistema publico de saude de Galicia.

Na base 3.4 da resolucion de bases do procedemento de concurso de traslados aberto
e permanente establécese que as persoas interesadas poderan presentar a solicitude de
participacidon en calquera momento, sen suxeicion a prazo, desde o dia seguinte ao da pu-
blicacion da convocatoria no Diario Oficial de Galicia. En cada ciclo anual de adxudicacion
incluiranse as solicitudes de participacion que consten rexistradas no Fides/expedient-e e
formalmente presentadas ata o 15 de xaneiro do ano en curso.

Na sua base 7.1 disponse que, dentro do prazo dos quince dias naturais seguintes ao
da publicacion no Diario Oficial de Galicia da oferta de prazas correspondente a cada ciclo
anual de adxudicacién, o/a concursante podera modificar a través do Fides/expedient-e, no
seu formulario de participacion, a seleccion de prazas efectuada.

Finalizado o prazo xeral de presentacion de solicitudes do ciclo de adxudicacion corres-
pondente ao ano 2024, e de conformidade coa Resolucién do 20 de novembro de 2017
pola que se aproban as bases do procedemento de concurso de traslados aberto e per-
manente para a provision de prazas basicas de persoal estatutario do Sistema publico de
saude de Galicia (DOG num. 227, do 29 de novembro), esta direccion xeral

RESOLVE:

Primeiro. Aprobar a relacion provisional de solicitantes admitidos/as e excluidos/as no
ciclo de adxudicacién correspondente ao ano 2024 do concurso de traslados aberto e per-
manente para a provisién de prazas basicas de persoal estatutario sanitario e de xestion
e servizos.

As listas coa relacion provisional de admitidos/as e excluidos/as en cada unha das cate-
gorias estan publicadas, & disposicion das persoas interesadas, na paxina web do Servizo
Galego de Saude (www.sergas.es).

Ademais, o estado de cada solicitude pode ser consultado polo/a solicitante no seu ex-
pediente electronico persoal no Fides/expedient-e/seccién de procesos.

De conformidade coa base oitava da resolucion das bases do 20 de novembro de 2017,
as persoas excluidas disporan dun prazo de dez dias habiles, contados a partir do seguinte
ao da publicacion desta resolucion no Diario Oficial de Galicia, para poderen corrixir, se € 0
caso, o defecto que motivou a exclusion, mediante solicitude que deberan dirixir & unidade
de validacion a cal se dirixise a solicitude de participacion no concurso.

As persoas que, tendo presentado debidamente a sua solicitude de participacion para
este ciclo, non consten como admitidas nin excluidas disporan do mesmo prazo para for-

mularen a sua reclamacion.

A estimacion ou desestimacion das emendas solicitadas entenderanse implicitas na re-
solucion da Direccion Xeral de Recursos Humanos do Servizo Galego de Saude pola que
se declaren con caracter definitivo os/as admitidos/as e excluidos/as e que fara publicas,

asi mesmo, as puntuacions e os destinos provisionalmente asignados.

As persoas solicitantes que, dentro do prazo indicado, non emenden os defectos motivo
da exclusion seran definitivamente excluidas da participacién neste ciclo.

Segundo. Na categoria de facultativo/a especialista de area nas especialidades de
cirurxia oral e maxilofacial, cirurxia pediatrica, cirurxia plastica, estética e reparadora, in-
munoloxia e oncoloxia radioterapica, de conformidade coa Resolucion do 11 de xaneiro de
2024, desta direccion xeral, pola que se publica o acordo da Mesa Sectorial sobre os pra-
zos de execucion do concurso de traslados (DOG num. 15, do 22 de xaneiro), a aprobacion
da relacién provisional de solicitantes admitidos/as e excluidos adiase a finalizacion do
prazo de presentacion de solicitudes de participacion fixado para estas especialidades no
5 de xullo. Ata esta data os solicitantes deberan seleccionar os destinos ofertados e realizar
as modificacions na orde de prelacién, e non esta prevista a publicacién dunha nova oferta
de destinos neste ano 2024.

Terceiro. Aprobar a oferta de destinos correspondente ao ciclo de adxudicaciéon do ano
2024 do concurso de traslados aberto e permanente para a provision de prazas basicas de
persoal estatutario sanitario e de xestion e servizos.

A relacién de prazas ofertadas por categoria e os centros nos cales poden existir
resultas esta publicada na paxina web do Servizo Galego de Saude (www.sergas.es),
na seccion de emprego publico/concurso de traslados/concurso de traslados aberto e
permanente 2024.

Ademais, podera ser consultada polo/a solicitante no seu expediente electronico persoal
no Fides/expedient-e/seccion de procesos.

Cuarto. Osl/as profesionais que figuren na relacion de participantes deste ciclo dispo-
ran dun prazo de quince dias naturais, contados desde o dia seguinte ao da publicacion
desta resolucion no Diario Oficial de Galicia, para poderen modificar a través de Fides/
expedient-e, no seu formulario de participacion, a seleccion de destinos efectuada, se asi
o desexan.

As modificaciéns que se realicen na seleccion de destinos deberanse presentar por
rexistro electrénico e non requiriran a entrega de ningunha documentacion. Terase en con-
ta a ultima modificacion presentada por rexistro electrénico, dentro do prazo indicado.

De igual forma, os/as aspirantes que, resultando admitidos/as con caracter provisional
neste proceso, non tiveran seleccionado na instancia de participacién ningun destino, dis-
poran do prazo de quince dias naturais, contados desde o seguinte ao da publicacion desta
resolucion, para efectuaren a través do Fides/expedient-e, mediante o oportuno rexistro
electrénico, a seleccién de destinos que consideren.

De conformidade coa base 3.5.1 da Resolucion do 20 de novembro de 2017, pola que
se aproban as bases do procedemento de concurso de traslados aberto e permanente,
aquelas solicitudes de participacion que, logo do prazo anteriormente sinalado, non con-
tefian a selecciéon de, polo menos, un destino, non teran a consideracion de solicitude va-
lidamente presentada e quedaran excluidas automaticamente do ciclo de adxudicacién
€n curso.

Quinto. Os/as profesionais que opten a algun dos destinos que exixen habilitacions
especificas para o seu desempeno deberan rexistrar, dentro do prazo de quince dias natu-
rais seguintes ao da publicacion desta resolucién no Diario Oficial de Galicia, a posesion

de tal competencia no Fides/expedient-e, na epigrafe doutros méritos, e deberan acreditar
documentalmente no mesmo prazo, mediante certificacion orixinal ou copia compulsada
ou auténtica dirixida @ mesma unidade de validacion en que presentaron a solicitude de
participacion, a posesion de tal habilitacion.

Os/as profesionais que, tendo optado a algun destes postos, non acreditasen na forma
€ no prazo expostos as condicions exixidas para o seu desempeino, non poderan resultar
adxudicatarios/as deles.

Sexto. A adxudicacion dun destino neste proceso de mobilidade voluntaria supora a
obriga para o/a profesional adxudicatario/a do cumprimento dos requisitos e das condi-
cions do posto que se detallan na relacion de prazas ofertadas, que se fai publica mediante
esta resolucion. En caso contrario, o/a profesional decaera do dereito a obter ou, de ser o
caso, manter tal destino con caracter definitivo.

Santiago de Compostela, 10 de xufio de 2024

Maria del Mar Pousa Cobas
Directora xeral de Recursos Humanos

